
ኣተዓባብያ ቈልዓ ኣብ ነዘርላንድ ብልክዕ እንታይ ይመስል፧ ብዛዕባኡ ክንዛረብ ኢና። ናትኩም መላ ኣተዓባብያ ምንቃፍ ማለት ኣይኮነን። ካብ ሃገርካ ወጻኢ ኣብ ካልእ ልምድን ስርዓትን ዘለዎ ሃገር ቈልዓ ከተዕቢ ከቢድ ኢዩ።

ብስራሕ ትሑዝ ክትከውን ከሎኻ ህጻንካ እንታይ ትገብሮ፧ ናይ ገዛ ዑዮ ክትሰርሕ ከሎኻ፣ ናይ ግዳም ዑዮ ክትሰርሕ ከሎኻ ወይ ኣጋይሽ ክመጹኻ ከሎዉ፧ ውላድካ ካባኻ ከይትፈልዮ መታን ትሓዝሎ ወይ ድማ ኣብ ናይ ቈልዑት ወንበር ኮፍ ተብሎ። ቈልዑት ግን ካብ ምስ ስድራኦም ዝጻወትዎ ምስ ካልኦት ቈልዑት ኢዮም ዝያዳ ዝጻወቱ።

እዚ ከባቢ ናይ ከተማ ኣስመራ ኢዩ። ኣብ የማን ላዕሊ ዘላ ስእሊ ቁሸት ናይ ኤርትራ ትርአ። እታ ገዛ ብዕንጨይትን ጭቃን ኢያ ተሰሪሓ። እዚ ኣብ ኤርትራ ልሙድ ኢዩ። ኣብዚ ቈልዑት ይጻወቱ ኣሎዉ። ሕቶ፤ ኣብዚ እንታይ ንርኢ ኣሎና፧ መካይን ዳርጋ የለዋን። ቈልዑት ናጻ ኮይኖም ክጻወቱ ይኽእሉ። ዝኣክል ቦታ ኣለዎም። ኣገዳስነት ስለዘይብሉ ወለዲ ክሕልውዎም ኣይትርእን። እቶም ዕብይ ዝበሉ ቈልዑ ነቶም ነኣሽቱ ይኣልዩዎም። ነኣሽቱ ቈልዑ ነቶም ካብኦም ዝዓብዩ እንዳ ረኣዩ ይመሃሩ። ኣብ ኤርትራ ቈልዓ እርኑብ ስርዓት ዘሎዎ ክኸውን፥ ሰባት ብዙሕ ግዜ ምስ ዕድል የተሓሕዝዎ። ጽሕፍቶ(ናይ ፈጣሪ) ዲዩ ወይሲ ከም ወላዲ ትጻወቶ ተራ ኣሎ፧

ሕቶ፥ ኣብዚ ስእሊ እንታይ ትርኢ፧ ዝዘራእካዮ ትዓጽድ። እዚ ልክዕ ዲዩ፧ ቈልዓ ኣብ ምዕባይ ዝምልከት`ከ፥ ዝዘራእካዮ ትዓጽድ`ዶ፧ ኣወንታዊ ዝኾነ ኣተዓባብያ ወይ ጸርፍን ማህረምትን ዘሎዎ ኣተዓባብያ ንመልከት። እዚ ኩሉ ንኣተዓባብያ ቈልዓ ክጸሉ ይኽእል ኢዩ። ግራት ዕፉን ክፈሪ ጸሓይን ማይን የድልዮ። ቈልዑት ክዓብዩ ኣቓልቦ፥ ክንክን፤ ገደብን ፍቕራዊ ኣተኣላልያ የድልዮም። ነቲ ደረቕ መሬት እንተ ተመልኪትና፥ ማይ ከምዘይረኸበ ንፈልጥ። እቲ መሬት ዘይፍርያም ኢዩ። እቲ ብዘይ ኣቓልቦ፥ ክንክንን ተነጺጉ ዝዓብን ቈልዓ`ውን ከምቲ ደረቕ መሬት ኢዩ። እቲ እሾኽ ምሳለ ናይ ጸርፍን ማህረምትን ኢዩ። ጸርፍን ማህረምትን ንኣተዓባብያ ቈልዓ ይጸልዎ ኢዩ። ቈልዓ ስነ ኣእምሮኣዊ ክጉዳእ ይኽእል ኢዩ። ከም`ዚ ዓይነት ቈልዓ ምስ ዓበየ ሓራቕ ተበኣሳይ ክኸውን ተኽእሎ ኣሎ።  ናይ ኤርትራውያንን ኣፍጋኒስታውያንን ጸርፍታት ነዚ ዝስዕብ ክመስል ይኽእል፥ ወዲ ሰበይቲ፣ ደንቆሮ፣ በዓለገ፣ ሎቕማጽ። ኣብ ሶርያ፣ ድማ ከም ኣድጊ ወይ ኢድ ኣቦ ዝብል ጸርፍታት ኣሎ።

ኣብ ነዘርላንድ ኣደታት ኣብ ግዜ ጥንሲ ንህጻን ዝኸውን ነገራት የዳልዋ። መሕረስቲ፣ ናይ ከባቢ ምምሕዳር ነዚ ይከታተሉ። ንህጻን ዝኸውን ክፍልን ንብረትን ከምዝቐረብካ ከተርኢ ኣሎካ። እዚ ነገራት ባዕልኻ ከተማልኦ  ኣሎካ፣ ናብ ካልኦት ኣይትግደፎ። ሰባት ዝተጠቕምሉ (ሰከንድ ሃንድ) ንብረት ብቐሊል ይርከብ ኢዩ። ናብ ቆጸራን መርመራን ክትከየድ ኣሎካ። ተሓባበር፣ ንህጻንካ ዘድሊ ነገራት ባዕልኻ ከምዘዳለኻዮ ኣርኢ። ኣገዳሲ እንተ ኾይኑ ንቤተሰብ፣ መሓዙት፣ ቤተ-ክርስትያን፣ መስጊድ፣ ጎረባብቲ ወዘተ ሓገዝ ሕተት።

ኣብ ኤርትራን፣ ሶርያን ኣፍጋኒስታንን ኣዴታት ንህጻውንቲ ሓዚለን ኢየን ዝኸዳ። ኣብ ኤርትራ ዝሕግዙኻ መቕርብ ኣሎዉ። ኣብኡ ዝተሓበረካ ትረክብ ኢኻ። ኣብ ነዘርላንድ ኣደታት መብዛሕትኡ ግዜ በይነን ኢየን። ንኣብነት፣ ህጻን ንበይኑ ኣብ ዓራቱ ከምዝዘናጋዕ ተልምዶ። ጉዳይካ እንዳ ገበርካ ቈልዓ ምእላይ ክትለምዶ ኣሎካ። 




Presenter Notes
Presentation Notes
ንቈልዑ ዝኸውን መጻወቲታት ክህልወካ ጽቡቕ ኢዩ፧ ንዕብየት ቈልዓ ይሕግዝ ኢዩ። ቈልዓ ካብ ጸወታ ብዙሕ ይመሃር ኢዩ።
ኣብ ኤርትራ፣ ሶርያን ኣፍጋኒስታንን ልሙድ እኳ እንተዘይኮይነ፣ ምስ ቈልዓ ብሓባር ኮይንካ ምጽዋት ጽቡቕን ኣዘናጋዕን ኢዩ። ምትሕቝቓፍን ፍቕርን ምስ ውላድካ`ውን ይፈጥር። ምስ ቈልዑ ከተዕልል ኣገዳሲ ኢዩ። መጻሕፍቲ ከተንብበሎም`ውን ጽቡቕ ኢዩ። ኣውዲዮ መጻሕፍቲ ብቋንቋ ነዘርላንድ ተረካባይ ስለ ዝኾነ ክህልወካ ጽቡቕ ኢዩ። ከምኡ`ውን ቈልዓ ምስ መዛንኡ ርክብ ከምዝህልዎ ግበር።

ተዘናጋዕ፣ ምሕዝነት`ውን መስርት። ዓይኒ ንዓይኒ ምጥምማት ኣገዳሲ ኢዩ። ልዕሊ ኩሉ፣ ደቅኻ ኣብ ሑጻ፣ ማይን ኣግራብ ዘሎዎ ክጻወቱ ዕድል ሃብ። እዚ ንዕብየትን ኣካላዊ ጥንካረ ናይ ቈልዓ ኣገዳሲ ኢዩ። ንቈልዓ ጹቡቕ ጠባይን ርእሰኻ ክኢልካ ምብላዕን ምሃሮ። ብኸም`ዚ ኢዮም ቈልዑት ርእሶም ምኽኣል ዝለምዱ። ንውላድካ ሕግታት ምሃር። ቈልዑት ኣብ ኤርትራ፣ ሶርያን ኣፍጋኒስታንን ቀልጢፎም ኢዮም ኣጠቓቕማ ሽንት ቤት ዝመሃሩ፣ ኣብዚ`ውን ቀልጢፍካ ኣልምዶም።

ደቅኹም ብሕብርታት ክስእሉን ክበላሓቱን ግደፍዎም። ብዝተፈላለየ ናውቲ ክሰርሑ ከም ንኣበነት ጭቃ፣ ቀለም፣ ሑጻ፣ ፒሮ ሕደግዎም። ቈልዑት ብሓፈሻ ምስ ወለዶም ኮይኖም ከምዚ ዓይነት ንጥፈታት ከካይዱ ደስ ይብሎም ኢዩ። ነገራት ከይረስሓካ መታን ዝኣረገ መንጸፍ ወይ ጨርቂ ኣንጽፍ። ኣብ ውሽጢ ገዛ ከምኡ ክትገብር ዘይጥዕመካ እንተኮይኑ፣ ኣብ ግዳም ምቹእ ዝኾነ መጻወቲ ቈልዑት ድለ። 

ብሓባር ምጽዋት ንዕብየት ቈልዓ ኣገዳሲ ኢዩ። ምስ ዕድመ ውላድካ ዝኸይድ ጸወታ ተጻወት። ንቈልዑ መጻወቲ ዝኸውን ካብ ቤት መጻወቲ ክትልቃሕ ትኽእል ኢኻ።

ቈልዓ ካብ ሰለስተ ኣር(r) ዝበሃሉ ይጥቀም፤ ህድኣት፣ ጽሬት፣ ስርዑነት። ነዚ ዝኸውን መደብ ኣውጽእ። ንዓኻን ውላድካን መዓልትኻ ብግቡእ ክትጥቀመሉ ይሕግዝ። ንደቅኻ ገደብ ግበረሎም። ዝደለዩዎ ነገር ክገብሩ ኣይተፍቅደሎም። ልዕሊ ኩሉ፣ ሕግታትካ እንታይ ምዃኖምን ንምንታይ ኣግደስቲ ምዃኖምን ንገሮም። ብንጹር መንገዲ ምስ ውላድካ ተዛረብ። ኣብ ነብሰኻ ከም ወላዲ ምትእምማን ይሃሉኻ። ወላድካ ብእዋኑ ምስ ዝድቅስ፣ ኣብ ዝስዕብ መዓልቲ ዝኣክል ሓይሊ ንክህልዎ ይሕግዝ።

Leeftijd Zakgeld per week Zakgeld mer maand

4 30 euro

B euro

4 30 tot 6,50 euro
0,20 tot 8,70 euro
7,60 tot 8,70 euro
3,70 tot 10,80 euro
13 tot 19,90 euro

B g

6 jaar 1 euro

T jaar 1,40 euro

8 jaar 1 tot 1,50 euro

9 jaar 1,20 tot 2 euro
10 jaar 1,75 tot 2 euro

11 jaar 2 tot 2,50 euro
12 jaar 3 tot 4,60 euro
13 jaar 3,50 tot 4 60 euro
14 jaar 4 60 tot 4,95 euro

15 jaar 4 95 tot 5,75 euro
16 jaar 4 85 tot 5,95 euro
17 jaar 5 tot 6,90 euro

18 jaar

2,95 tot 9,25 euro

15,20 tot 19,90 euro
19,90 tot 21,45 euro
21.45 tot 24 90 euro
21 tot 25,80 euro
21,70 tot 29,90 euro
25,80 tot 40 euro

